
1. Inleiding:

1.1. Agtergrond

Kai !Garib munisipaliteit is van voorneme om hul huidige begrafplaas te Cillie, wat tans besig is  om vol te word, te vervang deur ‘n gedeelte van perseel 231, onder te verdeel en te hersoneer en daarmee te vergroot.
1.2. Huidige Realiteite

Perseel 231 is tans gesoneer as landbou en is die eiendom van die Kai !Garib Munisipaliteit in teme van die titelakte T1822/2002.  Die gedeelte plaas is reeds opgekoop en ingesluit by die meent om te benut vir die daarstelling van stedelike grondgebruike..  Ten einde die voorgestelde ontwikkeling te implementeer moet die gedeelte plaas onderverdeel word en hersoneer word en dan met die bestaande begrafplaas op dieselfde eiendom te konsolideer.
Die studiegebied is geleë aangrensend aan die woonbuurt Cillie; wat deel vorm van die regsgebied van Kai !Garib munisipaliteit.  Dit word verder begrens deur landbou aktiwiteit asook die woongebied Cillie.
1.3 Aanstelling

Stabilis Development (Pty) Ltd het opdrag ontvang om die aansoek te doen vir die onderverdeling en hersonering van die genoemde perseel.
1.4 Regsbevoegdheid

Volgens die Noordkaapse Wet vir Beplanning en Ontwikkeling (Wet 7 van 1998) is die bevoegdheid om die aansoeke van hersonering binne die jurisdiksiegebied van plaaslike rade oorgedra deur die provinsiale LUR vir Behuising en Plaaslike Regering aan die Plaaslike Owerheid nl. Kai !Garib Munisipaliteit.

In die lig hiervan, word die aansoek aan die raad voorgelê vir evaluering en goedkeuring.
1.5 Voldoening aan Ontwikkelingsbeginsels

Die beoogde ontwikkeling sal, indien goedgekeur, die volgende ontwikkelingsbeginsels soos vervat in Hoofstuk 1 van die wet op Ontwikkelingsfasilitering (Wet 67 van 1995) en onderskryf is deur die Noordkaapse Wet op Ontwikkeling en Beplanning (Wet 7 van 1998), bevorder of onderskryf:
1.5.1 Die integrasie van sosiale, ekonomiese en fisiese aspekte van grondontwikkeling in die hand werk

1.5.2 ’n Diverse kombinasie van grondgebruike sal aanmoedig.

1.5.3 Die regstelling van die histories verwronge vestigingspatroon aanmoedig.

1.5.4 Omgewingshoudbare grondontwikkelingspraktyke en –prosesse aanmoedig.

1.5.5 Op ‘n bekostigbare wyse die voldoening aan die basiese behoeftes van alle burgers sal aanmoedig.
1.5.6 Die verskaffing van munisipale dienste so na as moontlik aan die gemeenskap te voorsien
2. Beplanningsbeginsels

2.1 Ligging

Die perseel is geleë aangrensend aan die woonbuurt Lennertsville te Keimoes en word begrens deur landbouperseel suid daarvan, die bestaande woonbuurt  noord daarvan, en die N7 wes daarvan.  Die watersuiweringswerke vir Kenhardt is op dieselfde terrein gelee.
2.2 Fisiografie

2.2.1 Topografie

Die perseel is taamlik gelyk en toon ‘n effens daling na die weste van die erf.  ‘n Droë stormwaterslote word aangetref aan die noordelike en westelike grens daarvan onderskeidelik.  Die noordelike stormwatersloot vloei ooswaarts verby.
2.2.2 Plantegroei

Die studiegebied is tot groot mate gestroop van sy natuurlike plantegroei behalwe die paar struike en gras wat die area dek.  Die studiegebied se natuurlike plantegroeival onder die Nama-Karroo wat gekenmerk wat oorheers word deur kort bosse met grasse, sukkulente ens.  Die onstabile ekotonale en klimatologiese aard van die omgewing is volgens Cowling et al (1994) waarskynlik daarvoor verantwoordelik.
2.3 Oorhoofse Beplanning

Die munisipale gebied beskik tans oor ‘n goedgekeurde omvattende soneringskema.

.

Die munisipaliteit beskik wel oor ‘n Geïntegreerde Ontwikkelingsplan, maar die ruimtelike ontwikkelingsraamwerk ontbreek en geen vooruitbeplanning rondom die onderwerp van hierdie aansoek kon bepaal word nie.
Dit word dus aanvaar dat die voorgestelde ontwikkeling geen huidige en toekomstige beplanning van die perseel nadelig sal beïnvloed nie.

2.4
Karakter van die omgewing
Die onmiddelike omgewing van die persele word gekenmerk deur landbou aktiwiteite wat beide op kommersiële en bestaans-ekonomiese vlak benut word.  Die studiegebied word verder begrens deur die woonbuurt waar dit benut word vir residensiele en aanverwante grondgebruike.  Die pompkamers van die waterwerke na Kenhardt is gelee net ten noordweste van die studiegebied.
2.5
Dienste-infrastruktuur  
Die perseel het toegang tot die volgende infrastruktuur

2.5.1 Padnetwerk

Die perseel se toegang word verkry vanaf die woonbuurt en die grondpad wat die studiegebied vanuit die noorde sal betree
2.5.2 Elektrisiteit

Geen elektriesiteit word na die terrein gelei nie.
2.5.3 Stormwater

Stormwaterslote word aangetref in die noorde en weste van die terrein maar sal nie die begrafplaas affekteer nie..

2.5.4 Riool

Geen.

3. Gevolgtrekking

Die voorgaande verslag toon duidelik dat daar geen rede vanuit ‘n stadsbeplanningsoogpunt bestaan om hierdie aansoek af te keur nie.
Die perseel is binne bereik van die gemeenskap en sal die gemeenskap doeltreffend kan voorsien in die behoefte van ‘n begrafplaas.
4. Aanbeveling

Die raad van die Munisipaliteit Kai !Garib word dus aanbeveel om:
(i) die aansoek te adverteer

(ii) dit te evalueer en goed te keur aan die hand van die Noordkaapse Wet op Beplanning en Plaaslike Regering (Wet 7 van 1998) saamgelees met die wettig goedgekeurde skemaregulasies.
